
   Шур ватлăх хĕлĕ килеспе, туссем,

тăнлавăм пулчĕ кивĕ çурт карнисĕ.

Çук, иленмерĕç чĕкеçсем...

Ан писĕр

эсир çеç — тахçанхи юратусем.



Эсир хăварнă йĕрсемпе каç-каç утса çӳретĕп

эп çамрăклăх уçланкинче çырла тата-тата.

Эсир пуртан çак çĕр çинче эп ватăлмастăп, тупата...

Эп сиплĕ чĕрĕлĕх шывне вырта-вырта ĕçетĕп.



Астăвăм алăкне уçса

кĕрсессĕнех сикет пек ташă

Эй, çамрăклăх!

Эс — чун çулташĕ!

Ташлас килет ура хуçсах.



Тăнлавăм пулчĕ кивĕ çурт карнисĕ

шур ватлăх хĕлĕ килеспе, туссем...

Сас парăр, тахçанхи юратусем!

Ман шухăшран ан сивĕнĕр, ан писĕр

ман асăмра, улах каçсем, туйсем,

хăлха алки пек уйăхлă уйсем...

  